
Efni: Umsögn Landsnets um tillögu að nýju Aðalskipulagi Kópavogs 2019 - 2040 

Landsneti barst þann 19. mars 2021 beiðni um að veita umsögn um tillögu að nýju Aðalskipulagi 
Kópavogs. Frestur til að skila inn umsögnum er til 27. maí 2021. Skipulagsgögnin samanstanda 
af greinargerð og umhverfisskýrslu ásamt skipulagsuppdrætti sem inniheldur þéttbýlis- og 
sveitarfélagsuppdrátt auk vegaskrár.  

Landsnet hefur kynnt sér efni tillögunnar. Hlutverk Landsnets er með lögum nr. 65/2003 að annast 
flutning raforku og kerfisstjórnun. Í umsögn Landsnets er fyrst og fremst tekin afstaða til málefna 
sem snúa að því. 

 

Greinargerð 

Í kafla 5.1.14 Rafveita er umfjöllun um flutningskerfi Landsnets í sveitarfélaginu.  

 

Landsnet leggur til að texti í þriðja undirkafla Staða 2020 og áætlanir um háspennulínur verði 
sem hér segir: 

Háspennulagnir ofan Selfjalls og Húsfells. Kerfisáætlanir Landsnets gera ráð fyrir tveimur 220 
kV línum, en til lengri tíma litið er gert ráð fyrir þeim möguleika að hækka spennu línanna í 
400 kV. 

• Búrfellslína 3, 220 kV / síðar allt 400 kV. 

• Ný háspennulína, Lyklafellslína 1 að Stórhöfða í Hafnarfirði, 220 kV / síðar allt að 400 
kV.  

Háspennulagnir við Lyklafell við Sandskeið (norðan Suðurlandsvegar). Kerfisáætlanir 
Landsnets gera ráð fyrir þremur línum, en til lengri tíma litið er gert ráð fyrir þeim möguleika 
að hækka spennu þannig að allar línurnar verði 220 kV. 

• Sogslína 2, 132 kV / síðar allt 220 kV. 

• Búrfellslína 3, 220 kV. 

• Kolviðarhólslína 1, 220 kV. 

Háspennulagnir í Heimalandi: 

• Hnoðraholtslína 1, 132 kV. Strengur á stuttum kafla að tengivirki. 

• Hamraneslínur (1 og 2) 220 kV. Hamraneslínur eru víkjandi og munu verða teknar 
niður þegar Lyklafellslína 1 er komin í rekstur. 

 

Landsnet leggur til að texti í fjórða undirkafla Helgunarsvæði háspennulína, fjarlægðir verði 
sem hér segir: 

Við framkvæmdir og skipulag svæða skal gera ráð fyrir eftirfarandi helgunarsvæðum 
háspennulína: 

Línubelti ofan Selfjalls og Húsfells, tvær allt að 400 kV línur: 

• Helgunarsvæði 174-200 m 

Háspennulagnir við Lyklafell við Sandskeið (norðan Suðurlandsvegar), þrjár allt að 220 kV 
línur: 

• Helgunarsvæði 260-290 m 

Hamraneslínur 1 og 2:  

• Helgunarsvæði 65-85 m 

Hnoðraholtslína 1, strenghluti: 

• Helgunarsvæði 11 m 

Lagt er til að inngangshluti kaflans falli niður og að í staðinn bætist við texti í næstu tveimur 
undirköflum, sbr. umfjöllun hér á eftir. Landsnet telur að síðari hluti undirkaflans Helgunarsvæði 
háspennulína eigi betur heima framar í kafla 5.1.14 Rafveita.  

 

Landsnet bendir á að samkvæmt skipulagsreglugerð skal í aðalskipulagi gera grein fyrir og marka 
stefnu um helgunarsvæði stofnkerfis rafveitu. Landsnet leggur til að fremst í fimmta undirkafla 
Byggingarbann eða „helgunarsvæði“ háspennulína  verði bætt við texta sem hér segir: 

Innan helgunarsvæðis loftlína gildir byggingarbann þ.e. á því svæði er óheimilt að reisa 
mannvirki og skógrækt er takmörkunum háð, en ýmis önnur landnotkun er leyfð í samráði við 
Landsnet. 

Landsnet leggur einnig til að heiti kaflans verði Helgunarsvæði háspennulína.  

 

Landsnet leggur til að fremst í sjötta undirkafla Stefna Landsnets varðandi helgunarsvæði 
jarðstrengja verði bætt við texta sem hér segir: 

Innan öryggissvæðis gildir byggingarbann og trjárækt er óheimil en hafa þarf samráð við 
Landsnet um aðrar framkvæmdir. Innan athafnasvæðis gildir einnig byggingarbann og 
trjárækt er takmörkunum háð en aðrar framkvæmdar eru heimilar í nánu samráði við 
Landsnet. Tryggja þarf aðgengi að strengjum. 

Í kaflanum eru tilgreindar viðmiðunarbreiddir helgunarsvæða jarðstrengja, sem og öryggis- og 
athafnasvæða. Landsnet hefur sett eftirfarandi viðmiðunartölur um breidd helgunarsvæða 
jarðstrengja, sem fyrir 132 kV strenghluta Hnoðraholtlínu 1 er eftirfarandi: 

Spenna (kV) Öryggissvæði (m) Athafnasvæði (m) Helgunarsvæði (m) 

132 4 3,5 11 

 

Uppdrættir 

Landsnet bendir á að Hnoðraholtslínu 1, sem er 132 kV jarðstrengur, vantar á þéttbýlisuppdrátt 
en strengurinn liggur að tengivirkinu Hnoðraholti sem er innan íbúðarsvæðis ÍB-4. Á 
uppdrættinum er Hamraneslína tilgreind með sama hætti og aðrar línur en Landsnet telur að sýna 
mætti línurnar sem víkjandi línur í samræmi við umfjöllun í greinargerð. 

Landsnet sér ekki hag í því að tilgreina heiti raflína fyrirtækisins á uppdrætti og telur nóg að aðeins 
sé sýnd lega línanna ásamt spennustigi. Á sveitarfélagsuppdrætti væri því fullnægjandi að sýna 
legu þriggja lína norðan Suðurlandsvegar, tvær með spennustigi 220 kV og ein með spennustigi 

S
kjal sótt af '0000000000' dags: 19.08 2026

bergljote
Text Box
nr 37



 

3 

132 kV og möguleika á spennuhækkun í 220 kV (132/220 kV). Ofan Selfells og Húsfells væru 
tilgreindar tvær línur með spennustigi 220 kV með möguleika á spennuhækkun í 400 kV (220/400 
kV). 

Sé það hins vegar stefna Kópavogsbæjar að tilgreina línur með heiti á uppdrætti, þarf að leiðrétta 
sveitarfélagsuppdráttinn. Þar er Sogslína 1 tilgreind en hið rétta er að um Sogslínu 2 er að ræða. 
Einnig vantar að tilgreina mögulega spennuhækkun hennar í 220 kV til samræmis við aðrar línur 
með mögulega spennuhækkun. Á sama uppdrætti er Lyklafellslína 1 nefnd Lykilfellslína.  

 

Tengivirki 

Í skipulagstillögunni er engin stefna sett um tengivirkið Hnoðraholt sem er við Þorrasali, hvorki í 
greinargerð né á uppdrætti. Í kafla 5.1.14 um Rafveitu kemur þó fram að meðal helstu verkefna á 
næstu árum séu endurbætur/stækkun á 132kV rofabúnaði í aðveitustöð A7 við Þorrasali. 
Tengivirkið er innan íbúðarsvæðis ÍB-4. Í greinargerð kemur fram að minniháttar atvinnustarfsemi 
sem samrýmist búsetu sé heimil innan íbúðarsvæða, en óljóst er hvort tengivirki falli undir þá 
skilgreiningu. Í töflu 2-9. er lýsing á svæði ÍB-4 en tengivirkið er ekki tilgreint. Landsnet telur 
mikilvægt að gerð verði grein fyrir tengivirkinu í aðalskipulaginu. Lagt er til að skilgreindur verði 
sér landnotkunarreitur fyrir tengivirkið og ákvæði sett fyrir hann með tilliti til mögulegra endurbóta.  

 

 
Virðingarfyllst 
 
 
 

__________________________________ 

Einar S. Einarsson 
framkvæmdastjóri Stjórnunarsviðs 

